
Programom rada Gradskog vijeéa Grada Sarajeva za 2020. godinu u mjesecu decembru
programirana je Informacija o aktivnostima Informativnog centra Medunarodnom kriviénom
sudu za biviu Jugoslaviju, te se u skladu sa navedenim podnosi se:

Informacija
o aktivnostima Informativnog centra o Medunarodnom krivicnom sudu
za bivSu Jugoslaviju Sarajevo u 2020. godini

1. UVOD

Informativni centar o Medunarodnom kriviénom sudu za biviu Jugoslaviju Sarajevo (u
daljem tekstu: Informativni centar o MKSJ Sarajevo/Informativni centar/Centar) nastao je na
temelju potpisanog Memorandum o razumijevanju izmedu Medunarodnog krivi¢nog suda za
bivu Jugoslaviju (MKSJ) i Grada Sarajeva za razvoj Informativnog centra Sarajevo, a
Gradsko vijeée Grada Sarajeva donijelo je Odluku o davanju saglasnosti na citirani
memorandum (,,Sluzbene novine Kantona Sarajevo”, broj 50/16). Informativni centar o
MKS]J Sarajevo sa sjedidtem u Vijeénici zvaniéno je pogeo sa radom 23.05.2018. godine.
Mandat Informativnog centra se sastoji u tome da pruZi javnosti aZuran, direktan i bezbjedan
elektronski pristup svim javno dostupnim spisima Tribunala i arhivskom materijalu
sadrZzanom u online bazama podataka MKSJ, kao i da obavlja poslove informisanja javnosti o
pitanjima ratnih zlo¢ina, doprinoseéi tako procesu tranzicione pravde i jacanju vladavine
prava u BiH i regionu uspostavljanjem snaZne outreach komponente, ukljucujuci:
komponentu tranzicione pravde — organizovanjem raznih informativnih i edukativnih javnih
dogadaja, komponentu podrske pravnim profesionalcima i civilnom drudtvu koji se bave
ratnim zlo¢inima pred domadim sudovima u BiH- kroz aktivnosti na izgradnji njihovih
kapaciteta i izlozbenu komponentu- prikaz rada MKSJ i sudova u BiH na dono$enju presuda u
predmetima ratnih zlo€ina. Poslovi Centra (mandat) je stavljen u djelokrug Gradske sluzbe za
europske integracije i EU fondove temeljem Pravilnika o unutra$njoj organizaciji i
sistematizaciji radnih mjesta organa uprave Grada Sarajeva, broj 01/04-34-4204/19 od dana
05.06.2019. godine, a na koji je Gradsko vije¢e Grada Sarajeva na 29 sjednici, odrZanoj
26.06.2019. godine, dalo saglasnost svojom Odlukom o davanju saglasnosti na Pravilnik o
unutradnjoj organizaciji i sistematizaciji radnih mjesta organa uprave Grada Sarajeva
(,,Sluzbene novine Kantona Sarajevo*, broj 28/19).

Informativni centar o MKSJ Sarajevo zvani¢no je pofeo sa radom 23. maja 2018. godine.
Informativni centar MKSJ otvorili su gradonacelnik Sarajeva Abdulah Skaka, sudija i bivsi
predsjednik MKSJ Fausto Pocar i Sefica kabineta predsjednika Mehanizma, gda Gabrielle
Mclntyre.

Centar je trenutno ustrojen kao unutra$nja organizaciona jedinica Grada Sarajeva i operativne
poslove Centra obavljaju drzavni sluzbenici-uposlenici Grada Sarajeva. Centrom upravlja
gradonacelnik.



U kreiranju politika razvoja Centra pomaZe mu Savjet gradonacelnika za Informativni centar
koji je predviden potpisanim Memorandumom. Savjet trenutno broji 11 ¢lanova iz reda
istaknutih pojedinaca-univerzitetski profesori i javni radnici koji se bave pitanjima tranzicione
pravde, ratnim zlo¢inima i radom Tribunala.

Prema potpisanom Memorandumu sa MKSJ, mandat Centra se sastoji od pruZanja javnosti
azurnog, direktnog 1 bezbjednog elektronskog pristupa svim javno dostupnim spisima
Tribunala i arhivskom materijalu sadrzanom u online bazama podataka MKSJ, kao i
obavljanje poslova informisanja i edukacije javnosti o pitanjima ratnih zlo€ina, doprinose¢i
time procesu tranzicione pravde i jaCanju vladavine prava u BiH i regionu, uz jaanje
komponenti: suofavanja sa pro§lo§¢u, podrske pravnim profesionalcima i civilnom drutvu
koji se bave ratnim zlo¢inima pred domaéim sudovima u Bosni i Hercegovini i izloZzbene
komponente-prikaza rada i djelovanja Tribunala na dono$enju presuda.

Informativni centar o MKSJ Sarajevo je prvi centar ove vrste u regionu koji istovremeno
razvija sve komponente svog mandata i koji je za godinu i pol dana svoga rada kapacitirao
svoje resurse (prostor, tehnika) i proveo niz aktivnosti koje su imale za cilj afirmaciju svih
komponenti njegovog mandata. Izmedu ostalog, Centar je u cijelosti omoguéio online pristup
dostupnoj arhivskoj gradi MKSJ, ugostio preko 900 domadih i stranih studenata, istrazivaca i
udenika, uspostavio nekoliko znadajnih saradnji sa akademskom zajednicom, pravosudem i
relevantnim udruZenjima, odrZzao nekoliko medunarodnih konferencija, te omogucio da dio
njegovog sadrzaja bude i originalna sudnica Tribunala koja je dopremljena iz Haga i koju
svakodnevno obilaze i turisti naSeg grada i tako se upoznaju i sa novijom historijom nasih
prostora na temelju ¢injenica koje je utvrdio Tribunal u svojim pravosnaZnim presudama.

Sjediste Centra je u najreprezentativnijem objektu u Gradu — sarajevskoj Vije€nici, suteren i
trenutno Centar raspolaZe sa cca 1000 m2 prostora kojeg €ini:

Multifunkcionalna sala: konferencijska sala sa radunarima — u kojoj se vr3i pretraZivanje baza
i u kojoj se organizuju predavanja za studente i razli¢ite radionice.

Biblioteke sa éitaonicom: bibliotekarski fond &ine sve kopije dvojezi¢nih presuda koje je
Medunarodni krivi¢ni sud za bivdu Jugoslaviju (MKSJ) izrekao za 24 godine svog rada, kao i
znadajan dio bibliotekarskog fonda Tribunala koji se, izmedu ostalog, sastoji od vrijednih
naslova: knjiga, struénih publikacija, zbornika radova, anala, kao i kompletne outreach
kolekcije pisanih i video materijala koje je stvarao Tribunal, a koje su u septembru 2019.
godine dopremljene u Centar. Opremanje biblioteke se vriilo uz finansijsku podrsku
Fondacije Konrad Adenauer za jugoistoénu Evropu — Program za vladavinu prava.

Muzejski prostor (izloZena autenti¢na sudnica broj 2. Tribunala dopremljena iz Haga u maju
2018. godine), kao i stalna izloZzbena postavka ,Prikaz rada i doprinosa Medunarodnog
kriviénog suda za biv§u Jugoslaviju (MKSJ)*, a &¢ijom realizacijom je Centar razvio muzejsku
komponentu u cijelosti, te ova izloZba, zajedno sa originalnom sudnicom, ¢ini jedinstvenu
izloZbenu postavku. Sarajevo je ujedno i prvi grad poslije Niirnberga koji ima izloZenu
autenti¢nu sudnicu u kojoj se sudilo za po¢injene ratne zlo€ine.



Sluzbene prostorije: Kancelarijski prostor za osoblje Centra

Informativne i edukativne aktivnosti: Centar je uspostavio saradnju sa odredenim brojem
akademskih ustanova — Pravni fakultet Univerziteta u Sarajevu, Sarajevo School of Science
and Technology-SSST (od strane uposlenika Centra organizuju se predavanja za studente 3 i
4 godine studija o medunarodnom humanitarnom pravu, osnivanju, mandatu, nasljedu i
znadaju MKSJ-a), saradnju sa Memorijalnim centrom Potod&ari-Srebrenica, saradnju sa Sudom
BiH (predavanja i obuke za koritenje baza MKSJ za potrebe rada), organizuje predavanja,
medunarodne konferencije i javne dogadaje za $iru javnost, kao npr: predavanje predsjednika
Mehanizma sudija Theodora Merona, glavnog tuZioca Mehanizma Sergea Brammertza,
medunarodna konferencija sa tuZiocima Tribunala: Kenneth Scott, Mark Harmon, sudijama i
predsjednicima MKSJ Fausto Pocar, Robinson Patrick, projekti obiljeZavanja Dana ljudskih
prava sa UN-om i Ambasadom Ujedinjenog Kraljevstva Velike Britanije, medunarodne ljetne
Skole, javno pradenje izricanja presuda, iniciranje uspostave medunarodnog doktorskog
studija koji ¢e koriste¢i bazu MKSJ vrsiti nauénoistraZivacki rad i sl.

Saradnja sa relevantnim NVO: Centar institucionalizira saradnju sa udruZenjima koja se bave
tranzicijskom pravdom, postkonfliktnim drustvima, udruZenjima Zrtava i sl.

Saradnja sa sli¢nim centrima i memorijalima koji njeguju memoriju: Uspostavljena je
saradnja sa Memorijalnim centrom Poto&ari-Srebrenica, a u toku su aktivnosti na
uspostavljanu saradnja sa Memorijalom u Niirnbergu, Auschwitzu i Informativnim centrom o
Medunarodnom kriviénom sudu za Ruandu u Arusi (Ruanda).

Javni dogadaji: Uspostava i obiljeZzavanje znafajnih datuma utvrdenih medunarodnim
dokumentima (Dan ljudskih prava, Dan sjecanja na Zrtve holokausta. Dan sje¢anja na genocid
podinjen u Srebrenici) ili presudama Tribunala (5. april — Dan podetka opsade Sarajeva) i
organizovanje posjeta domaéih i inostranih zvani¢nika. Centar je postao i znaCajan dio
turisti¢ke ponude grada Sarajeva i objekta Vijeénice, turistiCki hot spot.

2. AKTIVNOSTI INFORMATIVNOG CENTRA O MEDUNARODNOM
KRIVICNOM SUDU ZA BIVSU JUGOSLAVIJU SARAJEVO U 2020. GODINI

2.1. Normativne aktivnosti i uspostavljene saradnje

Gradska sluZba za europske integracije i EU fondove unutar koje djeluje Centar obradila je
sljedece opée akte:
-  Memorandum o saradnji izmedu Grada Sarajeva i Memorijalni centar Srebrenica-
Potodari Spomen obiljezbe i mezarje za Zrtve genocida iz 1995 godine Srebrenica, juni
2020. godine
- Memorandum o saradnji izmedu Grada Sarajeva i Sarajevo School of Science and

Technology — SSST- a, januar 2020.



- Memorandum o saradnji Grad Sarajevo i Fondacija Konread Adenauer -
Predstavni$tvo u BiH, januar 2020.

- Program aktivnosti za Dan obiljeZavanja opsade Sarajeva 1992.-1995. za 2021.
godinu, septembar 2020.

- Prijedlog Odluke o davanju saglasnosti na Program aktivnosti za Dan obiljeZavanja
opsade Sarajeva 1992.-1995. za 2021. godinu, oktobar 2020.

2.2. Informativne i edukativne aktivnosti

U prvom kvartalu 2020. godine Informativni centar je u skladu sa usvojenim Programom
aktivnosti za Dan obiljeZavanja opsade Sarajeva 1992.-1995. za 2020. godinu, provodio
intenzivne aktivnosti sa ciljem pripreme obiljeZzavanja Dana opsade Sarajeva 05.04.2020.
godine. Program obiljeZavanja se sastojao iz dvije komponente — organizacije medunarodne
konferencije o opsadi Sarajeva kroz presude MKSJ-a, a u€eSée su potvrdili predsjednici
MKSJ-a i sudije Robinson Patric Lipton i Fausto Pocar (koji su ujedno radili na predmetima
ratnih zloCina podinjenih za vrijeme opsade Sarajeva), kao i sudija Mehanizma (pravnog
sljednika MKSJ-a) Liu Daqun i glavni registrar Mechanizma Adenuga Adeboye. Druga
komponenta se odnosila na centralnu manifestaciju obiljezavanja Dan opsade Sarajeva 1992.-
1995. za 2020 koja se trebala desiti na trgu ispred Vije¢nica, a na kojoj bi se na dostojanstven
nadin obiljeZila opsada Sarajeva i izvr§io pomen na sve Zrtve opsade. Istovremeno je bilo
planirano da se i sa Modulom memorije MESS-a uprili¢i i izloZba fotografija ratnih
fotoreportera iz opkoljenog Sarajeva. Uslijed pandemije koronavirusa i proglasenja stanja
nesreée u Federaciji BiH , dana 16.03.2020. dogadaj je u cijelosti otkazan. Medutim, cijeneci
okolnost da ove aktivnosti na obiljeZavanju ovog Dana u 2020. godini nisu realizovane uslijed
pandemije koronavirusa, u pripremi Programa obiljezavanja Dana opsade Sarajeva u 2021.
godini, zauzet je stav da u Program obiljezavanja 2021. godine treba uvrstiti aktivnosti iz
Programa 2020. godine, a na §ta je Gradsko vijece dalo svoju saglasnost na sjednici odrZanoj
u oktobru 2020. godine.

U saradnji sa Memorijalnim centrom Potocari-Srebrenica, Grad Sarajevo je putem
Informativnog centra i osoblja postavio i uz prigodan umjetnicki program predstavio opus
,Exodus® akademskog slikara i grafi¢ara Safeta Zeca koji je bio smjeSten u Fabrici
akumulatora u sklopu Memorijalnog centra i dostupan javnosti u periodu od 07.07.2020.
godine do 07.10.2020. godine. Na ovaj nadin Grad Sarajevo je dao znaajan doprinos
obiljezavanju 25. godisnjice od genocida u Srebrenici.

Informativni centar o MKSJ Sarajevo je u tekucoj godini okoncao i tri zna€ajne aktivnosti
koje su dodatno ojacale mandat i djelovanje Centra. Tako je u cijelosti opremljena biblioteka
Centra uz finansijsku podr§ku Fondacije Konrad Adenauer — Program Vladavine prava za
Jugoistoénu Evropu u vrijednosti od 5.000 EUR-a, te se sada u prostoru biblioteka nalaze sve
dopremljene kopije dvojezi¢nih presuda MKSJ-a i vrijedna bibliotekarska grada Tribunala, te

je dostupna javnosti, struénoj i akademskoj zajednici za potrebe koristenja ili
naucnoistrazivackog rada.

Uz podrsku Fondacije Konrad Adenauer — Predstavnistvo u BiH Informativni centar je razvio
i svoju vlastiti web stranicu (bhs/eng) sa video uradcima: https://icmksj-sarajevo.ba/, a koja je
zvani¢no pustena u rad 18.10.2020. godine. Finasijska podrska KAS-a je iznosila 1.500 EUR.
Najznacajnija aktivnost Centra u 2020. godine je svakako realizacija Projekta — izrada,
postavka i svefano otvaranje stalne izlozbene postavke ,,Prikaz rada i doprinosa
Medunarodnog krivicnog suda za biviu Jugoslaviju (MKSJ)“, a koja je realizovana uz
finansijsku podrSku Fondacije Konrad Adenauer — Predstavni§tvo u BiH u visini od 12.000
EUR. IzloZba je zvaniéno otvorena 23.10.2020. godine povodom Dana UN-a, u ceremoniji
otvaranja na kojoj su se putem video poruka obratili: predsjednik Mehanizma sudija Carmel
Agisu, glavni tuZilac Mehanizma Serge Bramertz i g. Fabian Salvioli, Specijalni izvjestilac-
UN Human Rights (OHCHR). Na samoj ceremoniji otvaranja postavke u Vijeénici su se
obratili i NJ.E. Ingrid Macdonald, UN Rezidentualni koordinator u BiH, direktor KAS-a u
BiH g. Sven Petke NJ.E. Ingrid Macdonald, UN Rezidentualni koordinator u BiH. IzloZbu su
zvani¢no otvorili putem otkrivanja plode gradonadelnik g. Abdulah Skaka, predsjedavajuci
Gradskog vije¢a Grada Sarajeva g. Igor Gavri¢ i direktor KAS-a g. Sven Petke. Ceremoniju
otvaranja je uZivo prenosila TV SARAJEVO.

Mandat za postavku izloZbe

Prema tackama 1.3. do 1.4. Memoranduma o razumijevanju za razvoj Informativnog centra u
Sarajevu potpisanog izmedu Grada Sarajeva i MKSJ (sada Mehanizam/MRMKS, kao pravni
sljednik MKSJ-a) iz novembra 2016, mandat Informativnog centra o MKSJ Sarajevo je da
pruZi javnosti azuriran, direktan i bezbjedan pristup svim javno dostupnim spisima MKSJ-a i
arhivskom materijalu sadrzanom u online bazama podataka MKSJ-a, kao i informisanje i
edukacija javnosti o pitanjima ratnih zlo¢ina, doprinoseci tako procesu tranzicione pravde i
jacanja vladavine prava u BIH i regionu uspostavljanjem snaZne outreach komponente,
ukljuéujuéi: komponentu tranzicione pravde — doprinos procesima tranzicione pravde i
suocavanja s pro§lo$¢u organizovanjem raznih informativnih i edukativnih javnih dogadaja,
komponentu podrske pravnim profesionalcima i civilnom drustvu — aktivnosti na izgradnji
kapaciteta usmjerene ka pravnim stru¢njacima i grupama civilnog dru$tva koji se bave ratnim
zlo¢inima pred domaéim sudovima u BIH i izloZbena komponenta — prikaz rada MKSJ-a i
sudova u BIH na donoS$enju presuda u predmetima ratnih zlo¢ina.

Osnovne informacije o razlozima izrade izloZbene postavke i njenim ciljevima

Mandat Informativnog centra, takoder, ukljuéuje izlozbenu komponentu pa je tako zakljuéeno
da je vaZno za posjetitelje, nauénike i javnost opcenito da se vizuelno predstavi rad i
dostignuca Tribunala.

Prvo, bitno je naglasiti da se u nacrtu izrade projekta, gradska administracija oslanjala na
iskustva i prijedloge ¢lanova Savjeta gradonacelnika za Informativni centar, da je angazovala
idejne projektante, koristila dobre prakse i smjernice za pripremu memorijalnih dogadaja i

sli¢nih aktivnosti, a sve kako bi se promovisala izlozbena komponenta Centra — predstavljanje
rada i doprinosa MKSJ-a.

Promocija izlozbene komponente vrlo je koristan i udinkovit alat u ostvarenju ciljeva
sveobuhvatnog mandata Centra. Takoder, vizualizacija sadrZaja doprinosi boljem
informisanju, obrazovanju i suptilno doprinosi prihvatanju utvrdenih &injenica i u skladu sa
tim, suodavanju sa pro§loscu. Izlozba se moZe uvijek koristiti i kao platforma oko koje se
realizuju druge ideje i sadrZaji, npr. razlidite obrazovne aktivnosti, prezentacije, okrugli
stolovi, itd. Takoder, Sarajevu i BiH nedostaje jedan ovakav jedinstven i sveobuhvatan
sadrzaj., Kona¢no, izloZba koja prikazuje rad i doprinos MKSJ-a je neophodan sadrZaj koji
dopunjuje postavku autenti¢ne sudnice MKSJ-a koja je dopremljena u sarajevsku Vije¢nicu
kako bi se sauvala nasljede prvih dostignuéa na putu prema medunarodnoj pravdi i krivi€noj
odgovornosti jo§ od Drugog svjetskog rata.

Informativni i obrazovni ciljevi izlozbe ukljucuju:

- Objektivno i jasno informisanje o razlozima za uspostavljanje, radu i ukupnim
rezultatima MKSJ-a;

- Sticanje boljeg razumijevanja proSlosti na temelju utvrdenih €injenica u presudama
MKSJ-a, uklju¢ujuéi borbu protiv negiranja i sprje€avanja revizionizma;

- Informisanje o pitanjima ratnih zlo€ina, medunarodnom humanitarnom pravu i
tranzicionoj pravdi;

- Stvaranje empatije prema Zrtvama i o€uvanje njihovog sjecanja;

- Prepoznavanje ratnih zlo¢ina kao gubitka za civilizaciju u cjelini, kao i za zemlje koje
su bile direktno izloZene ratu;

- Povecanje svijesti o opasnosti od mrZnje, netrpeljivosti, radikalnih i secesionisti¢kih
pokreta i reZima;

- Stavljanje u sredi$te paznje i drugih ratnih zlo€ina, posebno genocid i holokaust;

- Promicanje mira, po$tivanje ljudskih prava i vjerovanja u dostupnost medunarodne
pravde;

- Sirenje kriti¢kog promisljanja i intelektualne radoznalosti i poveéanje osjecaja liéne
odgovornosti kod demokratskih gradana;

- Opéi ciljevi projekta su sljedeci: doprinijeti procesima tranzicione pravde i suo¢avanja
sa pro§lo$¢u u BIH i regionu (na prostoru bivie Jugoslavije).

Specifi¢ni ciljevi projekta su sljedeéi: razvoj izlozbene komponente — prikaz rada MKSJ-a na
putu prema utvrdivanju ¢&injenica o ratnim zlo€inima po€injenim na podrucju bivse
Jugoslavije.

Idejni koncept izloZbe

Izlozba je konstruisana i postavljena u sarajevskoj Vijeénici — u prizemlju, desno od glavnog
ulaza. IzloZba ¢e biti postavljena u tri odvojene, ali povezane prostorije i dodatnom holu,

pored originalne sudnice MKSJ-a br. 2 dopremljene iz Haga i zajedno ée ¢initi jedinstveni
memorijalni kompleks.

Izlozba prikazuje rad i doprinos Tribunala kroz predstavljanje svih 90 pravosnazno osudenih
lica za podinjene zloCine razvrstanih po zemljama, a potom i prema regionima i gradovima
unutar drzava u kojima su zlocini izvrieni. Predstavljanje svakog pravosnazno okonganog
predmeta ¢e sadrZavati informacije koje su izvadene iz baze podataka MKSJ-a, bez ikakvih
izmjena sadrzaja (broj predmeta, optuZnica prema tackama, statistike sudenja, saZetak
konalne presude, kao i podatak o drzavi u kojima se izdrZava kazna zatvora). Predstavljanje
drZava, regiona i gradova ¢e pruziti osnovne podatke o geografskom podrucju sa mapama
lokacija gdje su izvrSeni zlo€ini, kao i statisti¢kim prikazom ljudskih i materijalnih gubitaka
uzrokovanim podinjenim ratnim zlo¢inima.

U ulaznom holu izloZbenog prostora nalaze se osnovni podaci o Tribunalu, originalni tekst
Rezolucije Vijeéa sigurnosti UN-a broj 827 kojom je osnovan Tribunal, opis/bi¢e zlo¢ina za
koje je sudio Tribunal preuzet iz njegovog Statuta. Takoder, tu su i fotografije sa sjednice
Vijeca sigurnosti UN-a na kojoj je osnovan Tribunal, sa prvog sudenja, ceremonije zatvaranja
MKSJ-a, prostora za publiku unutar MKSJ-a za vrijeme sudenja, kao i prikaz vanjskog i
unutradnjeg izgleda zgrade u kojoj je bilo sjediste Tribunala u Hagu, ukljuéujuéi i fotografije
pritvorske jedinice Tribunala, fizickog arhiva suda i samih sudnica za vrijeme trajanja
sudenja.

Drugi segment izloZbene postavke je prikaz autenti¢ne sudnice broj 2. Tribunala u kojoj se
sudilo licima optuZenim za ratne zlo¢ine na podruc¢ju bivse Jugoslavije i koja je dopremljena
direktno iz Haga nakon zatvaranja MKSJ-a. Ovim je Sarajevo postalo prvi grad nakon
Niirnberga koji ima originalnu sudnicu jednog medunarodnog suda gdje su se odrZavala
sudenja za ratne zlocine.

U prostoriji sudnice mogu se vidjeti originalni mobilijar, pijedestal za sudije, zastor i zastava
UN-a koja se nalazila u sudnici broj 2. u Hagu. Na autentiénim stolicama i stolovima u
frontalnom dijelu prostora sjedili su ¢lanovi sudskih vijeéa MKSJ-a, te stru¢no osoblje suda u
redu ispod. Sa desne strane od sudskog vijeca sjedili su advokati odbrane optuzenih i sami
optuZeni su sjedili u drugom redu. Lijeva strana od sudskog vijeca bila je namijenjena za
sjedenje tuZioca i njegovih saradnika. Svjedoci su sjedili na klupi preko puta sudskog vijeéa i
prije svjedoCenja polagali su zakletvu Citanjem teksta koji se nalazi na samom stolu. Crnu
sudsku odoru nosili su advokati odbrane, tuZioci i struéno osoblje Suda, dok je crvena odora
bila namijenjena iskljudivo za sudije. IzloZena crvena odora je pripadala sudiji Faustu Pocaru
koji je bio sudija Tribunala od februara 2001 godine, dok je u periodu od 2003. do 2005.
godine obavljao i funkciju potpredsjednika suda, a u periodu od 2005. do 2008. godine bio je i
njegov predsjednik. Sudija Pocar je za potrebe otvaranja Centra kao vid snazne podrske
njegovom osnivanju i radu li¢no poklonio svoju sudacku togu u kojoj je sudio punih 17
godina. Na zidovima unutar prostora sudnice se nalazi vremenska linija koja prikazuje
najznacajnije datume u radu Tribunala od njegovog osnivanja 25.05.1993. godine pa sve do
zatvaranja 31.12.2017. godine, kao i prikaz organizacije MKSJ-a i krivi¢énog postupka pred

Tribunalom. Dio prostorije posveéen je i fotografijama sa imenima predsjednika Tribunala i
njegovim glavnim tuZiocima.

Centralni dio izloZbene postavke Centra je posvecen predstavljanju rada i doprinosa MKSJ-a
kroz prikaz infografika za sva osudena lica pred Tribunalom, a koji su razvrstani prema
drzavama, regionima i gradovima unutar drzava gdje su pocinili ratne zloCine za koje su
pravosnazno osudeni. Najveéi broj pravosnaZnih osudujuéih presuda izrecen je za ratne
zlo¢ine pocinjene na podrucju Bosne i Hercegovine.

Svaka infografika se sastoji od informacija o predmetu protiv svakog osudenog lica i
preuzeta je iz baze podataka MKSJ-a bez ikakvih modifikacija sadrZaja, a $to ukljucuje
autentian broj predmeta, tacke optuZnice, presuda, kazna, statistika sudenja i podatak o
zemlji u koju je osudeno lice upuéeno na izdrzavanje kazne zatvora).

Prateée fotografije, izvodi iz svjedo&enja, izjave, kao i ostali izloZbeni sadrZaj u prostoru je
preuzet iz baze MKSJ-a i kao takav je koristen kao dokazni materijal u postupcima koji su
vodeni pred Tribunalom.

U konaénici, jedan dio izloZbene komponente sadrZi popis dostignuéa Tribunala (Utvrdivanje
&injenica, Pravda za Zrtve, Pozivanje voda na odgovornost, Individualizacija krivice, Prilika
da se &uje glas Zrtava, Ja¢anje vladavine prava).

Obzirom na epidemiologku situaciju izazvanu pandemijom koronavirusa, Centar je zabiljeZio
znadaj pad posjeta od strane turista i studenata. OdrZano je samo u mjesecu augustu 2020.
godine predavanje za 25 studenta Medunarodne ljetne $kole u organizaciju Pravnog fakulteta
Univerziteta u Sarajevu, UdruZenja ,,Pravnik® i Fondacije Konrad Adenauer — Program
Vladavine prava za Jugoistoénu Evropu. Centar je u mjesecu julu 2020. godine posjetio i g.
Bakir Izetbegovié, dopredsjedavajuéi Doma naroda Parlamentarne skupstine BiH i
predsjednik Stranke demokratske akcije BiH. Od znadaja je svakako istaknuti i da je Savjet
gradonadelnika za Informativni centar o MKSJ Sarajevo dobio jo$ jednog uvazenog ¢lana, g.
Amora Maevica.



